
Liburuak

Bitoriano Gandiaga poeta lagun mina zuen
Joxe Azurmendik. Hiltzeko zorian zegoe-
nean, bisitan joan zitzaion Zegamako filoso-
foa. Bisita hura gomutan, argitaratu zuen
2009ko amaieran Azken egunak Gandiagarekin
liburua. Gandiagaren obraren analisi modura
hasi zen esku artean dugun liburua, baina

askoz eremu metafisiko-
agoetan sartu da: XXI.
mendean sinestea zer
ote den; zertan sinesten
dugun eta zertan ez; zeri
deritzogun Jainkoa...
Pentsamendu horiek,
Azurmendiren liburu
guztietan bezala, errefe-
rentzia ugariz jantzita
datoz. Pertsonaletik abs-
traktura eta abstraktutik
pertsonalera dabil libu-
rua, bizitzaren aurrean
hartu beharreko jarrera-
ren bila. y

HOGEI URTEAN ahotsa aldatzen zaio pertsonari, heldu egiten
dira oroitzapenak, iraungi segurantzak, poemak pilatu kajoie-
tan. Gorka Trintxerpe itzuli da izena aldatuta, eta beste Euskal
Herri bat kausitu duela kontatu digu. Begiratu dio neska-lagun
gazteari, eta ederrak iruditu zaizkio haren tximurrak. Aspaldi-
ko lagunak haserretzen zaizkizunean politikagatik, eta ez daki-
zunean zer egin Petillatik Balmasedara oraindik egiteke dago-
en Nafarroarekin, malenkonian erortzea normala da. Eta hala
ere Bizi! ez da liburu malenkoniatsua. Poesia soziala da �sozia-
la zentzu zabalean�, uneka distiratsua, orokorrean geldoa.

Iradoki baino definitu egiten ditu Zabaletak maitasuna,
zahartzaroa, pena eta izpirituaren indarra, beti ere Bizi! alda-
rrikatuz, alegia, merezi duela. Zelan ez, hain aro luzea hartzen
duen poemategian, kontraesanak ere badaude. 55. orrialdean
dio: �Nork ez daki mesedea ez dela zor/ eta mesede zor zaio-
nari/ ez dakiokeela noski,/ deitu adiskide?�. Eta 62. orrial-
dean, ostera: �Zahartzaroan, behin agureturik/ esker txarrak
hunkitzen nau gehienik/ lagunen eta adiskideen esker txarrak,
alegia/ mesedetuen esker txarrak�.

Baina kontraesan horietan eta konfesio antzeko poemetan
ibiltzea atsegina egin zaigu, kiribiletan, errimetan eta hitz-joko
behartu xamarretan galtzen ez denean, sakontasuna hartzen
dutelako poemek. Diskurtsoaren eta lirismoaren arteko oreka
bilatzen duten pasarteekin gozatu dugu, horratik, gehien. Dis-
kurtso poematua darabil Zabaletak bide, diskurtsoa du mailu,
eta poesia mamuen kontrako sendabide. Baina diferentzia
handia dago Telesfororen makilaren artean �zaharkitua, gatzba-
koa, bertsolarizatua� eta Gaza-ko ghetoaren artean �poesia
konprometitu beti zailaren adibide duina�. Bestalde, irakurlea
konbentzitu nahi ez duenean funtzionatzen dute hobeto poe-
mek, Argia joan zenean ederrean lez.

Liburua penduluaren antzera dabil, batzuetan hizkuntzaren
menpe eta beste batzuetan formaren kateak hautsiz, arnas
narratibo luzeko elkarrizketa poematu bihurtu arte. Sentimen-
duen eta ideien artean hautatu ezinik �zertarako, bestalde,
hautua egin?�, Arrano Beltzaren hegaldiarekin amaitzen da
liburua, �hegalak zabal atzaparrak esku�.

Exijentzia handikoa da Bizi!, irregularra eta pazientziaz ira-
kurtzekoa, hogei urtean bildutako fruituak ez dira-eta denak
batera jatekoak. n

Azken egunak

kritika Gandiagaren azken
egunez, Azurmendik

Ale monografikoa da EIZIEk argitaratzen
duen Senez aldizkariaren azken zenbakia. Kar-
los Linazasororen Diotenez (Erein, 2007) libu-
ruko hamaika ipuin hartu eta hiru hizkuntzata-
ra itzuli dituzte. Itzulpenak, Idazlea itzultzaileen
lantegian jardunaldian egin zituzten. Iñaki Frie-
rak, Gerardo Markuletak eta Karlos Linazaso-
rok berak egin zituzten ipuinen gaztelaniazko
itzulpenak; Nahia Zubeldia arduratu zen isto-
rioak frantsesera ekartzeaz; eta Sarah Turtle-ek
egin du ingelesezko itzulpena. Eta, noski, eus-
karaz ere badaude ipuinok. Gainera, Manu
Lopez Gasenik Hamaika kontu, hiru itzulbide
artikulua idatzi du, Itziar Otegik Bidaia bat itzul-

topiara; eta Linazasororen
hitzak ere bildu dituzte
zenbakia ixteko. y

Senez 38.
Batzuen artean. 
EIZIE.  
95 orrialde. 
11,95 euro.

Linazasoro lau
hizkuntzatan

Argilunen liburua


